
ՀԱՆՐԱՅԻՆ ԾԱՌԱՅՈՒԹՅԱՆ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ  
ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	
	Առաջարկության հեղինակը¸ Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.

	1.
	Բարձրաստիճան պաշտոնատար անձանց էթիկայի հանձնաժողով, 28.02.2019թ.,  գրություն թիվ 
34-19

	Հանրային ծառայության մասին 2011 թվականի մայիսի 26-ի ՀՕ-172-Ն օրենքում լրացումներ կատարելու մասին» ՀՀ օրենքի նախագծով լուծում տրված չէ այն հարցին, թե սկսած 2019 թվականի հունվարի 1-ից մինչև  հիշյալ օրենքի ուժի մեջ մտնելը Բարձրաստիճան պաշտոնատար անձանց էթիկայի հանձնաժողով (այսուհետ՝ Հանձնաժողով) ներկայացված հայտարարագրերն ինչ իրավական ռեժիմի ներքո են գտնվելու: Առաջարկվող կարգավորումների պայմաններում 2019 թվականի հունվարի 1-ից մինչև վերոնշյալ օրենքի ուժի մեջ մտնելը Հանձնաժողով պաշտոնը ստանձնելու, պաշտոնը դադարեցնելու և տարեկան հայտարարագրեր ներկայացրած անձինք փաստացի հայտնվելու են արտոնյալ կարգավիճակում, ինչով պայմանավորված, խտրական մոտեցում է դրսևորվելու մինչև օրենքի ուժի մեջ մտնելը և դրանից հետո Հանձնաժողով ներկայացված հայտարարագրերի առնչությամբ: Խոսքը, մասնավորապես, վերաբերում է Հանձնաժողովի և իրավապահ մարմինների կողմից դրանց վերլուծությանը և դրա արդյունքներով վերհանված առերևույթ խախտումների հատկանիշներով համապատասխան իրավական ընթացակարգեր նախաձեռնելուն: 

	Ընդունվել է 
	Նախագիծը խմբագրվել է. Հանրային ծառայության մասին 2011 թվականի մայիսի 26-ի ՀՕ-172-Ն օրենքում լրացումներ կատարելու մասին» օրենքի նախագիծը հանվել է փաթեթից:  Միաժամանակ, «Հանրային ծառայության մասին» 2018 թվականի մարտի 23-ի ՀՕ-206-Ն օրենքում  փոփոխություններ կատարելու մասին օրենքի նախագծով առաջարկվում է «Հանրային ծառայության մասին» 2018 թվականի մարտի 23-ի ՀՕ-206-Ն օրենքի 54-րդ հոդվածի 4-րդ մասում սահմանված Օրենքի 34-րդ հոդվածի 2-12-րդ մասերի, 35-40-րդ հոդվածների, 41-րդ հոդվածի 1-8-րդ մասերի, 43-րդ հոդվածի 1-ին մասի, 2-րդ մասի երկրորդ նախադասության, 3-5-րդ մասերի ուժի մեջ մտնելու ժամկետ նախատեսել 2020 թվականի հունվարի 1-ը՝ մինչ այդ պահպանելով  «Հանրային ծառայության մասին» Հայաստանի Հանրապետության 2011 թվականի մայիսի 26-ի ՀՕ-172-Ն օրենքի հայտարարագրմանն առնչվող դրույթները: Ընդ որում, նախատեսվել է նորմերի կիրառման համար սահմանել հետադարձ ուժ:

	2. 
	Վարչապետի աշխատակազմի քաղաքացիական ծառայության գրասենյակ, 01.03.2018թ., գրություն թիվ 02/43.7/9893-2019

	«Հանրային ծառայության մասին» 2011 թվականի մայիսի 26-ի ՀՕ-172-Ն օրենքում լրացումներ կատարելու մասին» օրենքի նախագծի (այսուհետ՝ նախագիծ) վերաբերյալ հետևյալ առաջարկությունները.  
1) նախագծի վերնագրից հանել «ՕՐԵՆՔԻ» բառը.
2) նախագծի 2-րդ հոդվածով լրացվող 37-րդ հոդվածի համարակալումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածով սահմանված օրենսդրական տեխնիկայի կանոններին.
3) նախագծի 4-րդ հոդվածից հանել «Հայաստանի Հանրապետության արդարադատության նախարարության» և «Հայաստանի Հանրապետության արտակարգ իրավիճակների նախարարության» բառերը՝ համապատասխանեցնելով «Պետական կառավարման համակարգի մարմինների մասին»  օրենքի  9-րդ հոդվածի 3-րդ մասին, իսկ «Ազգային անվտանգության խորհրդի քարտուղարը» բառերը փոխարինել «Անվտանգության խորհրդի քարտուղարը» բառերով՝ համապատասխանեցնելով «Անվտանգության խորհրդի կազմավորման և գործունեության մասին» օրենքին:  
Միաժամանակ հայտնում եմ, որ «Հանրային ծառայության մասին» 2018 թվականի մարտի 23-ի ՀՕ-206-Ն օրենքում փոփոխություն կատարելու մասին» օրենքի նախագծի վերաբերյալ առաջարկություններ և դիտողություններ չկան:

	Ընդունվել է 
	Հանրային ծառայության մասին 2011 թվականի մայիսի 26-ի ՀՕ-172-Ն օրենքում լրացումներ կատարելու մասին» օրենքի նախագիծը հանվել է փաթեթից: Միաժամանակ, առաջարկվող փոփոխությունները կատարվել են  «Հանրային ծառայության մասին» օրենքում  փոփոխություններ կատարելու մասին օրենքի նախագծում:

	3.
	Ֆինանսների նախարարություն, 04.03.2019թ., գրություն թիվ 
01/11-4/3390-19

	Դիտողություններ և առաջարկություններ չկան 
	Ընդունվել է ի գիտություն
	



